Sujet: Eis Meenung zum Geriichtsurtail — Retour vum fréiere Chef

Léif Alleguer,

Mir wéllen eis als Equipe vum Atelier mat désem Message zu Wuert mellen, well eis dat rezent
Geriichtsurteel déif erschiittert huet. D'Decisioun, d’Kénnegung vun eisem fréiere Chef als
ongerechtfaerdegt ze erkldre, hannerléisst bei eis vill Onverstandnis, Roserei — an och Angscht.

Mir schwadtzen hei net just iwwer eng juristesch Fro. Fir eis ass et e ganz perséinlecht Thema. Mir hu
Joren énner engem Ménsch geschafft, deen duerch sdi Verhalen vill vun eis un eis Grenzen bruecht
huet — kierperlech wéi och psychesch. Den Alldag war gepraagt vun Drock, Kontroll an engem Toun,
deen net no Respekt oder Ménschlechkeet geklongen huet. E puer vun eis hate keng Freed méi op
d’Aarbecht, hu mat Bauchwéi un de Moien geduecht, an hu sech kleng a wéineg wéertvoll gefillt.

Weéi hien fort war, war et wéi wann eng schwéier Laascht vum Atelier erofgeholl gi wier. Op eemol
gouf et Plaz fir Respekt, Zesummenhalt a Ménschlechkeet. Et gouf nees gelaacht, a mir hu gemierkt,
wéi gutt et eigentlech ka sinn, gemeinsam un engem Seel ze zéien. D’Freed un der Aarbecht ass
zeréck komm — an dat huet eis all verdnnert.

Dofir verstinn mir net, wéi een esou eng Persoun elo als Affer ka gesinn. Hien ass net deen, deen
huet missen aushalen = mir waren et. An eis Wonne fanken eréischt elo un ze heelen. E Retour géif
all déi positiv Verannerungen zerstéieren, déi mir zesummen opgebaut hunn.

Mir wéllen et ganz daitlech soen: Fir déi meescht vun eis ass et net méiglech, erém énner senger
Féierung ze schaffen. De Gedanken, dass hien zeréck kénnt, suergt fir Onrou, fir Angscht, a bréngt
eise ganzen Aarbechtswéllen a Gefor.

Mir bieden lech aus ganzem Haerz, eis Stémm ze héieren. Et geet net némme ém een Dossier — et
geet ém Ménschefleesch, ém d'Gesondheet, ém d’Wiird vun enger Equipe, déi Dag fir Dag mat Stolz
an Eierlechkeet schafft. Mir wéllen en Emfeld, wou jidderee respektéiert gétt, wou ee sech sécher
fillt, a wou d’Zesummeliewe baséiert op Vertrauen.

Et ass net einfach fir eis, dés Zeilen ze schreiwen. Mee mir kénnen an désem Fall net roueg bleiwen.

Dést geet eis alleguer un. bj'(;,’——

